
Мемлекет басшысы Қасым-Жо-
март Тоқаев «Әділетті мемлекет.
Біртұтас ұлт. Берекелі қоғам»
атты Жолдауында кәсіби
маманның қадірін білу керек еке-
нін, еңбекқор адам мемлекетті да-
мытатынын баса айтты: «Елімізде
еңбекқор адам, кәсіби маман ең
сыйлы адам болуға тиіс.  Осындай
азаматтар мемлекетімізді дамы-
тады. Біз қарапайым еңбек ада-
мына құрмет көрсетуіміз керек.
Қандай кәсіппен айналыссаң да,
оны сапалы атқару маңызды.
Осындай жандардан үлгі алу
керек. Шын мәнінде, ең бастысы
– адал еңбек», – деп атап көрсетті.
Осы орайда бақытын еңбектен
тапқан айдынды азаматтар туралы мезгіл мінбесінен сөз
қозғап отырған жөн. Біз бүгін сондай бір ерекше еңбек
адамы туралы әңгімелекпіз.
Соқтықпалы, соқталы өмір сапарында алда кездескен
бөгеттерді еңсере жүріп, әрдайым өсу, өрлеу бағытында
болған, еңбек менің еншім деп, қалаулы мамандығын жоғары
деңгейде, абыроймен атқара білген өз ісінің шебері Жолтай
Ысқақовтың азаматтық ақ жолы кім-кімге болсын
тағылымды үлгі өнеге.

Жолтай сайын Сарыарқаның шұрайлы бір аймағы, қойнауы
ырыс, жайлауы тыныс Қараағаш ауылының тумасы. Әкесі
Боранқұл өткен ғасырдағы колхоз, совхоз
шаруашылықтарының қалыптасу, даму кезеңдерінің
барлығын өз қолымен өткерген, қандай жұмысқа болсын іл-
кімді, ісмер, шебер, шаруақор адам еді. Әрдайым, жылдың
төрт мезгілі, таңның атысы күннің батысы, бірі аяқталса
екінші басталып жататын науқандық жұмыстардың басы-
қасында жүретін. Айналасындағы ағайын-туғанды, отбасын
үйіріп ұстайтын, араларын жарастырып, туыстық тінін бекі-
тіп отыратын беделді ақсақалдың осы еңбексүйгіштік
қасиеті барша балаларына да жұғысты болды. Жолтай жа-
стайынан айыр, күрек тұрмақ, ауыл шаруашылығының
барлық өндірісіне көзі қанықты, етене болып өсті. 

Он жылдық мектептен соң аудан орталығындағы механи-
заторлар даярлайтын курсты оқып бітірді. Үлкен еңбек
жолын туған ауылында механизатор болып бастады. Т-40
тракторының руліне отырып шөп шапты. Алып К-700 трак-
торын тізгіндеп, жер жыртты, шаруашылық өнімдерін тасы-
малдады. Ауыл дәулетінің еселеп артуына елеулі септігін
тигізді. 1979-1981 жылдар аралығында әскер қатарында
азаматтық борышын өтеді.

1987 жылы аудан орталығы Атасу кентіне қоныс теуіп,
темір жол саласының қалпына келтіру пойызы мекемесіне

Т-330 бульдозерінің машинисті болып жұмысқа орналасты.
Содан беріде, биылғы зейнет жасына жеткенге дейінгі
кезеңде осы мекемеде табан аудармай, қалтқысыз қызмет
атқарды. Ұзақ жылдар сонарында ортақ іске деген үлкен жа-
уапкершілік, тиянақтылықпен еңбек ете жүріп,
кәсіпорынның майталман мамандарының біріне айналды.
Жаңаарқа станциясына қарасты қалпына келтіру пойызының
іргетасы 1936 жылы қаланыпты. Жалпы «Қазақстан темір
жолы» ҰК» АҚ-да 32 қалпына келтіру пойызы бар екен. Бе-
кітілген ережеге сай, орналасу ара қашықтығы 300, әрі кет-
кенде 400 шақырымнан аспауы керек. Бұл – ұзақ жылдар
тәжірибесімен дәлелденген тиімділік. Мекеме бүгінде
құрамында электрмен қамту қондырғысы, 80 тоннадан 125
тоннаға дейінгі салмақты көтеретін жүк көтергіш, биіктігі
жеті метрлік жарық мұнарасы, шыншыр табанды Т-330
ХЭШ, көп салалы гидравлик шебер қондырғысы,
жұмысшыларға арналған он бір жылжымалы жайлы телеге-
німен қатар, көптеген жүк тасымалдау телегендері, ең ба-
стысы – сайдың тасындай еңбекшілері бар, ынтымағы
жарасқан, ырысы тасыған бірегей ұжым.   

Қозғалыс болған соң қауіп болмай тұрмайды. Темір жол
торабында қандай да бір апат орын ала қалған жағдайда
оның салдарын жою міндеті ең алдымен қалпына келтіру по-
йызына жүтеледі. Сондықтан мекемеде барлық техника
әрдайым дайын тұруы керек. Осы ыңғайда желілік қалпына
келтіру пойызы тасымалды тоқтаусыз жүргізу ісіне лайықты
үлес қосып келеді. Межесі биік, жұмысы жүйелі, жетістік-
тері еселі, бірлігі мықты ұжым әрдайым сенім үдесінен,
жеңіс тұғырынан көріне білді. Осындай толайым табыстарда
білікті маман, іскер азамат Ж.Ысқақовтың да өзіндік
қолтаңбасы бар.  Еңбек десе ерттеулі аттай дайын тұратын
шебер маман өзі ғана табысты жұмыс істеп қоймай,
ұжымды, әріптестерін де қашанда өрелі іске жұмылдырып,
өрісті жолға шығарып отырды.

«Ел сенімінен шығу жолында
жұмылған жұдырықтай жұмыс
істеу – басты парыз. Бекітіліп бе-
рілген техниканы сақадай сай
дайындықта ұстау үшін оның
күтіміне аса ұқыптылықпен қарау
қажет. Бұзыла қалса, ақауы болса
мезгілінде жөндеп қою керек. Ме-
кеме кезекшісіне апат туралы
хабар түсісімен, күндіз-түн демей,
40 минутта жиналып жолға
шығып кету – міндет», дейді
Жолтайдың өзі.

Еселі еңбек бағалануымен ба-
янды. 40 жылға жуық уақыт бір
мекемеде, бір орында тапжылмай,
қапысыз қызмет ете білген
тәжірибелі маман, озат

еңбеккердің төккен тер, еткен қызметі бірқатар салалық ма-
рапаттармен аталып өткен. Құрмет грамоталары, алғыс хат-
тар, мерекелік медальдар легі өз алдына бір төбе. 2011, 2016
жылдары «Қазақстан темір жолы» ҰК» АҚ Президентінің
Құрмет грамотасымен марапатталды. 2022 жылы Жаңаарқа
ауданы әкімдігінің «Жыл үздігі» номинациясы бойынша «Өз
мамандығының үздігі» атанды.

Ж.Ысқақов сонша жұмыстың сыртында өнегелі отбасы
иесі, асыл жар, ардақты әке, ұлағатты ата. 1988 жылы аудан
тұрғыны Ләззатпен жанұя құрды. Ерлі-зайыптылардың бе-
рекелі шаңырағында екі ер бала өсіп-тәрбиеленді. Үлкені
Жасын, кішісі Кемел – екеуі де бүгінде жоғары кәсіптік бі-
лімі бар мамандар, екеуі де әке жолын қуып теміржол тора-
бында, локомотив депосында машинист болып жұмыс
істейді. Балалары да үйленген, үлкен келіні Әсел мектеп-ли-
цейде мұғалім, кіші келіні Данагүл балабақшада қызмет
етеді. Осы балаларынан өрбіген немерелер – ата-әже
көзқуанышы, үй базары.

Жолтай аға бүгінде мерекесі жарқын жаздай, берекесі
алтын күздей болып жеткен мерейтойы – зейнет демалысына
шыққан қазыналы қуанышын бастан кешіріп жатыр. Атпал
азамат бүкіл саналы ғұмырында бел шешпей еңбек етіп,
ердің ері көтеретін жүкті арқалады. Көңілінің кеңдігі мен
мұқалмас қайрат-жігері, адамдық қатынастардағы ақберен
адалдығы мен кішіпейілділігі, сөзге сараң, іске мығым
қарапайым болмысы, сүттей ұйыған отбасы берекесі – кез
келген адамды қызықтырарлықтай үлкен тәлім-тәрбие үлгісі.
Осы байлық, бақытыңыз баянды болсын, жақсы аға, жайсаң
азамат! Ләззат жеңгей екеулеріңіздің көңілдеріңіз нұрға,
өмірлеріңіз гүлге бөленіп, ұрпақтарыңыздың қызық-
қуанышына кенеліп, жасай беріңіздер!

Жомарт ОСПАН,
Қазақстан Журналистер одағының мүшесі

Мерей

Еңбек - ер санаты

Шұрайлы да шырайлы
Жаңаарқа – өлкесі – сан даралар
мен даналардың киелі ордасы,
алтын бесігі, ата ме-
кені. Бұл қасиетті
топырақ – сан
ғасырды бойлап
тарихтың талай
құпиясын сақтаған,
бүгінгі күндері да-

ласы ән мен жырға айналған, берекелі еңбек
өрбіткен өңір. Елінің  ертеңін ертеден ойлаған
халық қай кезде де,топты жарып түйінді сөз
айтқан азулы би-шешендерін,ел мен жердің тари-
хын көркем сөзбен кестелеген ақындарын ерекше
құрмет тұтып,төбелеріне көтере білген. Осы
үрдісте Жаңаарқа топырағында арғы-бергі заман-
дарда өмір сүрген ақын жыршылардың  елі мен
жерін көркем сөзбен туған топыраққа деген перзеттік
тағзымын жаңаарқаға  жалынды асқақ жырларын арнаған
ақын жазушыларымыздың өлеңдерін және өз дүниесінен
шығарған өлеңдерін, поэзия жанры арқылы  Жаңаарқа
өңірінің, мәртебесін көтеріп, мақтан тұту. Өскелең ұрпақты
патриотизмге және туған жерімізді   дәстүрі мен тарихын
құрметтеуге тәрбиелеу мақсатында  C.Сейфуллин атындағы
орталықтандырылған кітапханалар жүйесінің 80 жылдық

мерейтойына   орай  Жасөспірімдер кітапханасының
ұйымдастыруымен,  «Жаңаарқа елі -  Сәкеннің елі жыр елім»
атты көркем сөз оқу шеберлер байқауы өткізілді.

Байқаудың талаптарына сәйкес  Жаңаарқа өңірі, туған жер
жайлы  туған өлкеге арналған  өлеңдерін үміткерлеріміз
креативті, мазмұнды бейнероликтің сүйемелдеуімен
мәнерлеп жатқа оқу бойынша қатысушылар өз кезегімен
өнерлерін ортаға салды.

Қазылар алқасының мүшелері –  аудандық «Жаңаарқа»
газетінің бас редакторы Салтанат Аманқызы Ералина,
мәдениет  және тілдерді дамыту бөлімінің әдіскері  Жібек

Оралқызы Шерипбаева, Жаңаарқа аудандық тарихи-
өлкетану музейінің директоры Ерболат Берікұлы Шубаев,
Жаңаарқа ауданы білім бөлімінің әдіскері   Әсем Сембіқызы

Мұхамедина,  Сәкен Сейфуллин атындағы
орталықтандырылған кітапханалар жүйесі
КММ - нің директорының міндетін
атқарушысы Раушан Серғалиқызы
Қожамберлина үміткерлерді бағалап,
байқаудың қорытындысының әділ шешімін
шығарды.

Бас жүлде -  Әнел Тікенова, "Жас
толқындар жырлайды" қызығушылық
клубының мүшесі Ақтүбек ауылдық үлгілі
кітапханасының жасөспірім оқырманы

І орын – І дәрежелі диплом -   Дінислам
Бекзатұлы  Махмодия,  Байдалы би ауылы
«Атасу ЖББМ»  және Санжар  Қайрат -
Е.Шаханов атындағы тірек мектебі (РО)»

КММ,
ІІ орын – ІІ дәрежелі диплом, бағалы сыйлық,  Гүлфайрус

Төлеубай,  Қызылжар ЖББМ.
ІІІ орын – ІІІ дәрежелі диплом, бағалы  сыйлық, Еркеназ

Дәулетқазы,Талдыбұлақ ауылы
Жеңімпаздарға дипломдар  мен естелік сыйлықтар, қалған

қатысушыларға алғыс хаттар табысталды.

Жаңаарқа елі -  Сәкеннің елі, жыр елі

